ԱՄՓՈՓԱԹԵՐԹ

«Տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույցը հաստատելու մասին» Հայաստանի Հանրապետության կառավարության արձանագրային որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ աշխատանքի և սոցիալական հարցերի նախարարություն 29.04.2011թ. N ԱԳԳ/ԳԳ-2/3474-11
	Քննարկելով «Տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույցը հաստատելու մասին» ՀՀ կառավարության արձանագրային որոշման նախագիծը հայտնում ենք, որ նախագծի վերաբերյալ առաջարկություններ և առարկություններ չունենք:
	
	

	ՀՀ ֆինանսների նախարարություն

02.05.2011թ. N 1/9.4/78245-11

	Ուսումնասիրելով Ձեր 22.04.2011թ. N 01/16/2446-11 գրությամբ ներկայաված «Տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույցը հաստատելու մասին» Հայաստանի Հանրապետության կառավարության արձանագրային որոշման նախագիծը` հայտնում ենք, որ դիտողություններ և առաջարկություններ չունենք:
	
	

	ՀՀ ԿԱ անշարժ գույքի կադաստրի պետական կոմիտե
30.04.2011թ. 

N Ե/9/1842-11
	1. Մեթոդական ուղեցույց նախագծի 5-րդ կետում «աշխատակիցների շրջանակին:» բառերը փոխարինել «աշխատակիցներին:» բառերով.
	Ընդունվել է
	Նախագծի 5-րդ կետում «աշխատակիցների շրջանակին:» բառերը փոխարինվել են «աշխատակիցներին:» բառերով.


	
	2. 6-րդ կետի երկրորդ պարբերությունում «օրենքներով ուղղակի» բառերը փոխարինել «օրենսդրությամբ» բառով:
	Չի ընդունվել
	Տես` «Իրավական ակտերի մասին» ՀՀ օրենքի 20-րդ հոդվածի 1-ին մասը:

	
	3. Մեթոդական ուղեցույցի հավելված հանդիսացող համայնքի  ավագանու որոշման օրինակելի ձևի նախագիծը (այսուհետև նախահիծ) բովանդակային խմբագրման կարիք ունի, մասնավորապես`

1) նախագծի անվանման մեջ հողամասի նպատակային նշանակությունը նշելը ծանրաբեռնում է այն, մանավանդ, որ  դրանք նշվում են որոշման հավելվածում.

2) նախագծի  նախաբանից անհրաժեշտ է հանել «հիմք ընդունելով ___________ համայնքի գլխավոր հատակագիծը և գոտիավորման սխեման`»  բառերը, քանի որ նշված փաստաթղթերով չեն կարգավորվում հողերի օտարման խնդիրները, բացի այդ հանրապետության համայնքների ընդամենը մոտ 10%-ը ունեն  հողերի օգտագործման սխեմա կամ գլխավոր հատակագիծ:

3) նախագծի 1-ին կետից հանել  «Հայաստանի Հանրապետության ________ մարզի _______ » բառերը:
4) նախագծի հավելվածում անհրաժեշտ է նշել հողամասերը` ըստ լոտերի և ավելացնել սյունակ` սահմանափակումների վերաբերյալ:
	Ընդունվել է 
Ընդունվել է մասամբ
 Ընդունվել է
Ընդունվել է
	Նախագծի անվանումը խմբգրվել է

Նախագծի նախաբանը խմբագրվել է

Նախագծի 1-ին կետից հանվել են  «Հայաստանի Հանրապետության ________ մարզի _______ » բառերը:

Նախագծի հավելվածում կատարվել են համապատասխան փոփոխություններ

	ՀՀ արդարադատության նախարարություն
27.05.2011թ.

N 01/3173-11
	1. «Տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույցը հաստատելու մասին» ՀՀ կառավարության արձանագրային որոշման նախագծի /այսուհետ` նախագիծ/ վերնագրից առաջ անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ» բառերը:
	Չի ընդունվել
	

	
	2. Նախագծով հաստատվող մեթոդական ուղեցույցի /այսուհետ` մեթոդական ուղեցույց/ 1-ին կետի պահանջների համաձայն սահմանվում է ՀՀ տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույց, ինչը պայմանավորված է Հայաստանի Հանրապետության կառավարության 2011 թվականի հունվարի 13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» թիվ 111-Ն որոշման /այսուհետ` որոշում/ 1-ին կետով հաստատված ցանկի 2-րդ կետի պահանջով: Այդ առումով նախագծում խոսքը պետք է գնա համայնքի ղեկավարի և ավագանու կողմից ընդունվող իրավական ակտերի մասին: Մինչդեռ մեթոդական ուղեցույցի 3-րդ կետի 4-րդ ենթակետով և 7-րդ կետով, որպես իրավական ակտ է դիտվում նաև ավագանու նիստի արձանագրությունը, որը չի հանդիսանում ՀՀ տեղական ինքնակառավարման մարմինների կողմից ընդունվող իրավական ակտ` հիմք ընդունելով «Իրավական ակտերի մասին» ՀՀ օրենքի 2-րդ հոդվածով նախատեսված իրավական ակտի բնորոշումը: Բացի այդ, «Տեղական ինքնակառավարման մասին» ՀՀ օրենքի պահանջների համաձայն, որպես համայնքի ավագանու գործառույթ նախատեսվում է  ավագանու նիստի արձանագրություն  կազմելը կամ վավերացնելը, ինչը ենթադրում է «Տեղական ինքնակառավարման մասին» ՀՀ օրենքով նախատեսված և համայնքի ղեկավարի կամ ավագանու լիազորությունների իրականացմամբ պայմանավորված,  որոշակի փաստերի հաստատում կամ ամրագրում` արձանագրություն կազմելու միջոցով, որն էապես տարբերվում է տեղական ինքնակառավարման մարմինների կողմից ընդունվող իրավական ակտերի մշակման գործառույթից: 

Ելնելով վերոգրյալից գտնում ենք, որ մեթոդական ուղեցույցի 7-րդ կետն անհրաժեշտ է հանել:
	Չի ընդունվել
	Գտնում ենք, որ «Տեղական ինքնակառավարման մասին» ՀՀ օրենքով (այսուհետ` օրենք) սահմանված դեպքերում համայնքի ավագանու կողմից կազմվող արձանագրությունները էապես տարբերվում են այլ, փաստերի արձանագրման կամ հաստատման դեպքերում կազմվող արձանագրություններից, քանի որ գերակշռող դեպքերում դրանք կազմվում են ավագանու որոշման (որը համարվում է իրավական ակտ) փոխարեն` որոշման կայացման անհնարինության իրավիճակներում: Օրենքով սահմանված ավագանու արձանագրությունները կարող են ունենալ ոչ պակաս, առանձին դեպքերում` նույնիսկ առավել իրավական ուժ (հետևանքների առումով), քան տեղական ինքնակառավարման մարմինների այլ իրավական ակտերը, մասնավորապես, համայնքի ավագանու  լիազորությունները վաղաժամկետ դադարեցնելու, համայնքի ղեկավարի լիազորությունները դադարեցնելու` օրենքի 26-րդ հոդվածի 1-ին մասով նախատեսված հիմքերի առկայության վերաբերյալ և այլն: Հաշվի առնելով վերոգրյալը, գտնում ենք, որ ավագանու նիստերի արձանագրությունների մշակման առանձնահատկությունները նույնպես պետք է տեղ գտնեն նախագծում: 

	
	3. Մեթոդական ուղեցույցի 4-րդ կետով սահմանված են համայնքի ղեկավարի  կողմից «Տեղական ինքնակառավարման մասին» ՀՀ օրենքով նախատեսված և համայնքի ղեկավարի լիազորությունների իրականացմամբ պայմանավորված որոշումները` որոշակի հերթականությամբ: Այդ առումով պարզ չէ, թե որն է համայնքի ղեկավարի կողմից ընդունվող որոշումները ևս մեկ անգամ հիշյալ ակտում նախատեսելու նպատակը: Միաժամանակ պարզ չէ, թե ինչու նախագծով նախատեսված չեն մեթոդական ուղեցույցի 6-րդ կետում նախատեսված ավագանու որոշումների ընդունման դեպքերը: Այդ առումով հայտնում ենք, որ մեթոդական ուղեցույցի 4-րդ կետն անհրաժեշտ է հանել` հիմք ընդունելով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջը, որի համաձայն իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:
	Չի ընդունվել
	Քանի որ ներկայացվող նախագիծն իրենից ներկայացնում է մեթոդական ուղեցույց` այն հետապնդում է մի նպատակ` հնարավորինս պարզեցնել տեղական ինքնակառավարման մարմինների կողմից ընդունվեղ իրավական ակտերի նախագծման աշխատանքները, ինչը ենթադրում է նաև հնարավոր բոլոր դեպքերի` ամփոփ տեսքով, հերթականությամբ զետեղելը մեկ փաստաթղթում:

	Երևանի քաղաքապետարան

05.08.2011թ. N 01/7-26940հ
	Ձեր 27.07.2011թ. թիվ 03/16/4834-11 գրությամբ ներկայացված «Տեղական ինքնակառավարման մարնինների կողմից րնդունվող փաստաթղթերի նախագծերի մշակման մեթոդական ուղեցույցը հաստատելու մասին» ՀՀ կառավարության արձանագրային որոշման նախագծի /այսուհետ՝ նախագիծ/ վերաբերյալ հայտնում եմ հետևյալը.

Նախագիծն ընղհանուր առմամր համարում ենք ընղռւնելի, սակայն «Երևան քաղաքում տեղական ինքնակառավարման մասին» Հայաստանի Հանրապետության օրենքով համայնքի և ավագանու լիազորությունները նախագծում թվարկված Երևանի տեղական ինքնակառավարման մարմինների կողմից ընդունվող փաստաթղթերի և /կամ/ իրավական ակտերի ընդունման մասով տարբեր են:

Բացի այդ, «Երևան քաղաքում տեղական ինքնակառավարման մասին» Հայաստանի Հանրապետության օրենքով նախագծում թվարկված փաստաթղթերի ընդունելու լիազորություն վերապահված է նաև վարչական շրջանների ղեկավարներին, այդ թվում նաև Երևանի ավագանու կողմից պատվիրակված:

Ելնելով վերոգրյալից և հաշվի առնելով «Իրավական ակտերի մասին» Հայաստանի Հանրապետության օրենքով /մասնավորապես 3-րդ և 5-րդ գլուխներով, 28-րդ, 34-րդ, 56-րդ, 60-րդ և 61-րդ հոդվածներով/ հստակ կարգավորված են իրավական ակտին ներկայացվող պահանջները, ներկայացված նախագիծը Երևանի մասով ունի լրամշակման կարիք կամ դրանում կարող է ամրագրվել դրույթ, որ այն Երևանի տեղական ինքնակառավարման մարմինների ընդունած փաստաթղթերի վրա չի տարածվում:
	Ընդունվել է
	Նախագծի 2-րդ կետով սահմանվել է դրույթ, համաձայն որի.  

«Սույն ուղեցույցը Երևանի տեղական ինքնակառավարման մարմինների կողմից ընդունվող փաստաթղթերի նախագծերի մշակման գործընթացի վրա տարածվում է այնքանով, որքանով չի հակասում «Երևան քաղաքում տեղական ինքնակառավարման մասին» Հայաստանի Հանրապետության օրենքին և այլ իրավական ակտերին:»

	ՀՀ արդարադատության նախարարություն

14.09.2011թ. N 01/5716-11
	Հայաստանի Հանրապետության կառավարության 2011 թվականի հունվարի 13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» թիվ 111-Ն որոշման 1-ին կետով հաստատված ցանկի 2-րդ կետի պահանջի համաձայն ՀՀ կառավարություն պետք է ներկայացվի «Տեղական ինքնակառավարման մարմինների կողմից ընդունվող իրավական ակտերի մշակման մեթոդական ուղեցույցը հաստատելու մասին» Հայաստանի Հանրապետության կառավարության արձանագրային որոշման նախագիծ: Այդ առումով նախագծում խոսքը պետք է գնա միայն համայնքի ղեկավարի և համայնքի ավագանու կողմից ընդունվող իրավական ակտերի մասին: Մինչդեռ նախագծով սահմանվում է նաև  համայնքի ավագանու նիստի արձանագրության կազման ձևը, որը «Իրավական ակտերի մասին» Հայաստանի Հանրապետության օրենքի 2-րդ հոդվածի պահանջների համաձայն իրավական ակտ չի հանդիսանում:

Ելնելով վերոհիշյալից գտնում ենք, որ նախագիծն անհրաժեշտ է լրամշակել և համապատասխանեցնել Հայաստանի Հանրապետության կառավարության 2011 թվականի հունվարի 13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» թիվ 111-Ն որոշման 1-ին կետով հաստատված ցանկի 2-րդ կետի պահանջներին:
	Չի ընդունվել
	Որոշման վերնագիրը փոփոխվել է ՀՀ կառավարության աշխատակազմից ստացված առաջարկությունները քննարկելու և ընդունելի համարելու արդյունքում:


ՀՀ տարածքային կառավարման նախարարի առաջին տեղակալ
  
 Վաչե Տերտերյան
